
 
OHCEJOGA GIELDA ÁŠŠELISTU  
 NR  1/2022 
Dárkkistanlávdegoddi  
 
 

Čoahkkináigi 20.5.2022 dmu 10.00 – 15.00 
 

Čoahkkinbáiki Ohcejoga gielddadállu, gielddaráđđehusa latnja 
 

Áššelistu ja ášši paragráfa:     
 
1 § Čoahkkima lágalašvuohta ja mearridanváldi 
 
2 § Čoahkkima ortniidandoaimmat 
 
3 § Gieldda ruhtadoalloloahpaheapmi 2021 ja gielddahoavdda čilgehus áigeguovdilis áššiin 
oanehaččat  
 
4 § Vd. giddodathoavdda gullan   
   
5 § Čuvgehushoavda-rektora gullan 
 
6 § Ruhtadoallodárkkistanfuomášumit ja ruhtadoallodárkkistanmuitalus 2021 
 
7 § Dárkkistanlávdegotti árvvoštallančilgehus 2021 
 
8 § Eará áššit 
 
9 § Njulgengáibádus ja váidalančujuhus 
 
10 § Čoahkkima loahpaheapmi 
 
 Čoahkkima dárkkistuvvon beavdegirji, masa lea laktojuvvon váidinčujuhus, 

dollojuvvo almmolaččat oaidninláhkai  
 
 

Ságadoalli 
 

Ismo Manninen 

Čoahkkináigi 20.5.2022 dmu 10.00 – 15.00 
Čoahkkinbáiki Ohcejoga gielda, Gielddadállu, gielddaráđđehusa latnja 
Lahttut 
boahtimin 
 
 
 
 
 
 
 

 
Fásta lahttu                           Persovnnalaš várrelahttu 
Ismo Manninen, sd.                                    Osmo Roivas                         
Niila Laiti, vsd                                             Anni-Sofia Niittyvuopio                         
Eeva Nuorgam                                           Antti Katekeetta 
 
 
 
 
 

    Taina Pieski, gielddahoavda, § 3, dmu 10 
Markku Porsanger, vd. giddodathoavda § 4, dmu 11 
Virpi Veskoniemi, čuvgehushoavda-rektor § 5, dmu 12  
Hilkka Ojala, ruhtadoallodárkkisteaddji, čálli, BDO Audiator Oy  
Maria Sofia Aikio, tulka 
  
 

Áššit §:t   1 – 10 
Beavdegirjji 
vuolláičállin ja  
nannen 

Ságadoalli                                                   Beavdegirjji doalli 
 
                    
Ismo Manninen                                           Hilkka Ojala 

Beavdegirjji  
dárkkisteapmi 

 20.5.2022  
 
 
Niila Laiti                                                      Eeva Nuorgam                                   

Beavdegirji  
lea 
dollojuvvon 
albmosis 

Gielddadállu 
Virgi                                                             Vuolláičálus 
 
Almmuhantávvala dikšu  

ČOAHKKIMA LÁGALAŠVUOHTA JA MEARRIDANVÁLDI  
Dárkklg 1 §  

Dárkkistanlávdegotti čoahkkinmeannudeamis čuvvojuvvojit 
hálddahusnjuolggadusa mearrádusat. Bovdema addá ságadoalli ja das 
galget almmuhuvvot čoahkkima áigi ja báiki sihke gieđahallama vuloš 
áššit. Dárkkistanlávdegotti čoahkkin lea mearridanválddálaš, go eanet 
go bealli lahtuin lea báikki alde. Áššis mearriduvvo ságadoalli čilgema 
vuođul.  
 
Hálddahusnjuolggadusa mielde lávdegotti čoahkkimiin lea 
rehketdoallodárkkisteaddjis mieldeorrun- ja hállanvuoigatvuohta. 
 
Gielddaráđđehus ii sáhte mearridit iežas ovddasteaddji lávdegotti 
čoahkkimiidda.  
 

Evttohus  Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 

 
Mearrádus Čoahkkin gávnnahuvvui lágalažžan ja mearridanválddálažžan 

ČOAHKKIMA ORTNIIDANDOAIMMAT 
Dárkklg 2 § 

 
Čoahkkima ortniidandoaibman leat dárbbašlačča ee. dohkkehit 
áššelisttá, válljet beavdegirjedoalli ja beavdegirjji dárkkisteaddjiid. 

 
Evttohus   Čađahit čoahkkima ortniidandoaimmaid. 
 
Mearrádus  Áššelistu dohkkehuvvui, beavdegirjji dárkkisteaddjin doaibmá 

ruhtadoallodárkkisteaddji, buot lahttut vuolláičállet beavdegirjji.   

GIELDDA RUHTADOALLOLOAHPAHEAPMI 2021 JA GIELDDAHOAVDDA ČILGEHUS 
ÁIGEGUOVDILIS ÁŠŠIIN OANEHAČČAT 
Dárkklg 3 § 
   

Gieldda dárkkistanlávdegotti bargun lea árvvoštallat jahkásaččat gieldda 
bušeahtas dohkkehuvvon doaibma- ja ekonomiijamihttomeriid 
ollašuvvama.  
 
Gieldda ruhtadoalloloahpaheapmi ja doaibmačilgehus jagis 2021 
doaimmahuvvo lávdegotti lahtuide čoahkkinbovdehusa čuovusin.   

 
Evttohus  Gullat gielddahoavda Taina Pieski geahčastaga gieldda 

ruhtadoalloloahpaheamis ja áigeguovdilis áššiin ja áššiin mat bohtet 
ovdan. 

 
Mearrádus Dárkkistanlávegoddi gulai gielddahoavda Taina Pieski geahčastaga 

gieldda ruhtadoalloloahpaheamis ja áigeguovdilis áššiin. Gávnnahuvvui, 
ahte ruhtadilli lea čavga, masa lea váikkohan koronadilli, Deanu 
luossabivdogielddus ja koronadoarjagiid smávva mearri. Ruhtadili 
goaridii loahppajagi boaldámušaid ja elrávnnji hattiid goargŋun.  

  
 Fuola boktá ámmátmáhtolaš bargoveaga gávdnan ja bissun gielddas. 

Gielddahoavda máinnašii maiddái heajos viessodili birra.  

VD. GIDDODATHOAVDDA GULLAN 
Dárkklg 4 § 
 

Dárkkistanlávdegoddi lea mearridan bovdet vd. giddodathoavdda 
Markku Porsanger muitalit oanehaččat iežas bálvalussuorggi 
joksanmeriid ollašuvvamis jagi 2021 áigge. 

 
Evttohus  Dárkkistanlávdegoddi gullá Markku Porsanger ovdanbuktima ja 

ságastallama maŋŋá merke ášši diehtun ja ahte ášši váldojuvvo vuhtii 
árvvoštallanmuitalusa ráhkadettiin. 

 
Mearrádus  Dárkkistanlávdegoddi gulai vd. giddodathoavdda Markku Porsangera 

geahčastaga, mas son muitalii skuvlavisttiid huksenbargguid lohppii 
bargamis maiddái Njuorggán skuvlla oasil.  

  
 Bušeahtta manai badjel energiija hattiid goargŋuma dihtii. Korona dihtii 

olbmuid johttin astoáiggeviesuide geahpui, man sivas boađut eai 
gokčan bázahusfuolahusgoluid.  

  
 Markku Porsanger mielde ođđa giddodathoavda vuosttamuš bargun lea 

kártet gieldda giddodagaid divvundárbbuid.  

ČUVGEHUSHOAVDA-REKTORA GULLAN 
Dárkklg 5 § 
 
    

Dárkkistanlávdegoddi lea mearridan bovdet čuvgehushoavda-rektor 
Virpi Veskoniemi muitalit oanehaččat iežas bálvalussuorggi 
joksanmeriid ollašuvvamis jagi 2021 áigge. 
 

Evttohus Dárkkistanlávdegoddi gullá Virpi Veskoniemi ovdanbuktima ja 
ságastallama maŋŋá merke ášši diehtun ja ahte ášši váldojuvvo vuhtii 
árvvoštallanmuitalusa ráhkadettiin.  
 

Mearrádus Dárkkistanlávdegoddi gulai čuvgehushoavda-rektor Virpi Veskoniemi 
geahčastaga čuvgehusdoaimmas, mas son viidát giđahalai gieldda 
geasuheaddjivuođa ja astoáiggebálvalusaid maid vehkiin mánáid, 
nuoraid ja bearrašiid buresveadjin lea buoriduvvon. Erenomáš bivnnut 
leamašan sámegielaid gáiddusfidnu mii lea ožžon gudni 
riikkaviidosaččat.  

 
 Čuvgehusdoaimma oasil ollisvuohta bisui bušeahtas, muhto 

boađussurggiin vuođđooahpahus bázii vuollel mearreruđa, 
logahatoahpahus manai badjel mearreruđaid. Boahttevuođas 
mearreruđaid badjelmannanrievtti galgá ohcat váldostivrras  
boađussurggiid mielde ruhtadoallobaji áigge. 

RUHTADOALLODÁRKKISTANFUOMÁŠUMIT JA RUHTADOALLODÁRKKISTANMUITALUS 
2021 
Dárkklg 6 § 
 
    

Gieldda ruhtadoallodárkkisteaddji ovdanbuktá jagi 2021 
ruhtadoallodárkkistanfuomášumiid ja ruhtadoallodárkkistanmuitalusa. 
 

Evttohus Dárkkistanlávdegoddi gullá ruhtadoallodárkkisteaddji ovdanbuktojumi ja 
ságastallá áššiin mat bohtet ovdan ja 
1. merke ruhtadoallodárkkisteaddjiid muitalusa diehtun ja sádde dan ain 
váldostivrii 
2. evttoha váldostivrii, ahte jagi 2021 ruhtadoalloloahpaheapmi 
dohkkehuvvo 
3. evttoha váldostivrii, ahte gieldda hálddahusa ja ekonomiija dikšon 
čilgengeatnegasaide mieđihuvvo vástofriddjavuohta ruhtadoallobajis 
1.1.-31.12.2021 dainna eavttuin, ahte váldostivra dohkkeha 
dárkkisteami boađusin máinnašuvvon bušeahttaspiehkastagaid. 
 

Mearrádus Váldostivra ságastalai ruhtadoallodárkkistanfuomášumiid birra. 
Ruhtadoallodárkkisteaddji Hilkka Ojala bivdagis máhccat áššái dan 
maŋŋá go leat ožžon doaibmi geavahandovddaldagaid ođđa 
ruhtadoalloprográmmii ja oastinrehkegiid jorranvuogádahkii (suom. 
ostolaskujen kierrätysjärjestelmä). 

DÁRKKISTANLÁVDEGOTTI ÁRVVOŠTALLANČILGEHUS 2021 
Dárkklg 7 § 
 

Gieldalága 121 § mielde berre dárkkistanlávdegoddi válmmaštallat 
ruhtadoallodárkkisteami guoski áššiid, maid gielddastivra mearrida, 
sihke árvvoštallat, leago váldostivrra ásahan doaibma- ja 
ekonomiijamihttomearit ollašuvvan. 
 

Evttohus  Dárkkistanlávdegoddi gárvvista ja vuolláičállá árvvoštallančilgehusa. 
Lassin dárkkistanlávdegoddi guođđá jagi 2021 árvvoštallančilgehusa 

 váldostivrra gieđahallamii. 
 
Mearrádus  Dárkkistanlávdegoddi ráhkadii ja vuolláičálii árvvoštallančilgehusa ja 

guođđá dan váldostivrii gieđahallan láhkai. 

EARÁ ÁŠŠIT 
Dárkklg 8 § 
 
Evttohus Gieđahallat eará áššiid mat bohtet ovdan čoahkkimis. 
 
 
Mearrádus Paragráfa 6 gieđahallan jotkojuvvo go ruhtadoallodárkkistus 
 lea čađahuvvon. 

NJULGENGÁIBÁDUS JA VÁIDINČUJUHUS 
Dárkklg 9 § 
 

Njulgengáibádusrávvagis, mii laktojuvvo beavdegirjái, addojuvvojit 
dárbbašlaš rávvagat njulgengáibádusa dahkamii. Váidinčujuhusas, mii 
laktojuvvo beavdegirjái, galgá máinnašit váidineiseválddi, váidináiggi ja 
maid váidingirjái galgá laktit. 

 
Mearrádussii, mas ii oaččo dahkat njulgengáibádusa iige váidaga, galgá 
laktit dan birra almmuhusa ja seammás máinnašit, man láhka- dahje 
ásahusčuoggái gielddus vuođđuduvvá. 
 

Evttohus  Rávvagat njulgengáibádusas, váidinčujuhus sihke 
nuppástusohcangielddus laktojuvvojit beavdegirjái. 

 
Mearrádus  Evttohusa mielde.   

ČOAHKKIMA LOAHPAHEAPMI 
Dárkklg 10 § 
 
 Ságadoalli loahpahii čoahkkima dmu 15.00 

Nuppástusohcanrávvagat  Čoahkkinbeaivemearri 20.5.2022 
 
Njulgengáibádusráva 
 
Mearrádussii duhtameahttun sáhttá dahkat čálalaš njulgengáibádusa. 
 
Njulgengáibádusa oažžu dahkat dat, geasa mearrádus čuohcá dahje gean vuoigatvuhtii, geatnegasvuhtii 
dahje ovdui mearrádus dalánaga váikkuha (áššáiosolaš) sihke gieldda lahttu. 
 
Válmmaštallamii dahje ollašuhttimii guoski mearrádussii ii oaččo ohcat njulgema. 
 
Eiseváldi, gosa njulgengáibádus dahkkojuvvo: Dárkkistanlávdegoddi, Ohcejoga gielda, PL 41, 99981 
Ohcejohka 
 
Njulgengáibádusa galgá dahkat 14 beaivvi siste mearrádusa dieđu oažžumis. Gieldda lahttu gehččojuvvo 
ožžon dieđu mearrádusas, go beavdegirji lea biddjojuvvon albmosii. Áššáiosolaš gehččojuvvo ožžon 
mearrádusas dieđu, juos eará ii čájehuvvo, čieža (7) beaivve geažes reivve sáddemis. 
 
Njulgengáibádusas galgá boahtit ovdan gáibádus oktan vuođustallamiiguin ja dan galgá dahkki vuolláičállit. 
Njulgengáibádusa galgá doaimmahit njulgengáibáduseiseváldái ovdal njulgengáibádusáiggi nohkama. 
 
Váidinčujuhus 
 
Njulgengáibádusa geažil addojuvvon mearrádussii oažžu ohcat nuppástusa gielddaváidagiin dušše dat, gii 
lea dahkan njulgengáibádusa. Jos mearrádus lea njulgengáibádusa geažil rievdan, de oažžu mearrádussii 
ohcat nuppástusa gielddaváidagiin maiddái áššáiosolaš sihke gieldda lahttu. 
 
Váidineiseváldi lea Pohjois-Suomen hallinto-oikeus, Oulu 
 
Eará váidineiseváldi:________________________ paragráfa____________________ 
 
Váidináigi lea golbmalogi (30) beaivvi. Váidináigi álgá mearrádusa diehtunoažžumis. 
 
Váidingirjjis galgá almmuhit 
- váidi nama, ámmáha, ássangieldda ja poastačujuhusa 
- mearrádusa, masa ohcá nuppástusa 
- man ráje mearrádusas váidá ja nuppástus, man dasa gáibida dahkat 
- nuppástusgáibádusa vuođustusaid 
 
Váidingirjji galgá váidi dahje ráhkadeaddji ieš vuolláičállit. Jos dušše ráhkadeaddji lea vuolláičállán 
váidingirjji, de das galgá máinnašit maiddái ráhkadeaddji ámmáha, ássangieldda ja poastačujuhusa. 
 
Váidingirjái galgá laktit mearrádusa, mas váidá, álgoálgosažžan dahje virggi beales riektadin duođaštuvvon 
kopiijan sihke duođaštusa dan beaivvis, man rájes váidináiggi berre lohkat. 
 
Váidináššegirjjiid galgá doaimmahit váidinvirgeoapmahažžii ovdal váidináiggi nohkama. Iežas 
ovddasvástádusain váidináššegirjjiid sáhttá sáddet poastta dahje áirasa mielde. Postii váidináššegirjjiid 
galgá guođđit nu áiggil, ahte dat gerget mearrái ovdal váidináiggi nohkama. 
 
Duopmostuoluid ja muhtun eará riektehálddahuseiseválddiid bargguin bearran láhkai mávssuin addojuvvon 
lága (701/93) 3 § vuođul nuppástusa ohccis berrojuvvo gearretmáksu hálddahusrievttis 90 euro 

